
№ 100 от 30.04.2025
Қазақстан Республикасының
Оқу-ағарту министрінің
№ ____ «___» ______ 2025 жыл
бұйрығына 4-қосымша 


Қазақстан Республикасы
Білім және ғылым министрінің
2018  жылғы «28» қыркүйектегі
№ 509 бұйрығына  3-1-қосымша


Техникалық және кәсіптік, орта білімнен кейінгі білім берудің бейіндер бойынша оқу-әдістемелік бірлестіктерінің қызметі туралы ереже

1-тарау. Жалпы ереже

1. Осы ереже техникалық және кәсіптік, орта білімнен кейінгі білім берудің бейіндер бойынша оқу-әдістемелік бірлестіктерінің қызметі туралы Қазақстан Республикасының «Білім туралы» Заңының 5-бабының 
52) тармақшасына сәйкес әзірленді және техникалық және кәсіптік, орта білімнен кейінгі білім берудің бейіндер бойынша оқу-әдістемелік бірлестіктері қызметінің тәртібін айқындайды.
1. Техникалық және кәсіптік, орта білімнен кейінгі білім берудің бейіндер бойынша оқу-әдістемелік бірлестіктері (бұдан әрі – ОӘБ) білім беру саласындағы уәкілетті органның шешімі бойынша құрылады, олар техникалық және кәсіптік, орта білімнен кейінгі білім берудің білім беру бағдарламаларын іске асыратын білім беру ұйымдарында оқу-әдістемелік және ғылыми-әдістемелік жұмысқа басшылықты жүзеге асырады.
1. «Talap» коммерциялық емес акционерлік қоғамы ОӘБ жұмысын үйлестіреді.
1. ОӘБ өз қызметінде Қазақстан Республикасының Конституциясын, Қазақстан Республикасының заңдарын және Қазақстан Республикасының өзге де нормативтік құқықтық актілерін, сондай-ақ осы Ережені басшылыққа алады.

2-тарау. Техникалық және кәсіптік, орта білімнен кейінгі білім берудің бейіндер бойынша оқу-әдістемелік бірлестіктері қызметінің тәртібі

1. Техникалық және кәсіптік, орта білімнен кейінгі білімнің (бұдан әрі – ТжКОБ) бейіндер бойынша ОӘБ білім беру саласындағы уәкілетті органның бұйрығымен РОӘБ ұсынымы бойынша бекітіледі.
	ОӘБ техникалық және кәсіптік, орта білімнен кейінгі білім беру ұйымының базасында жұмыс істейді. ОӘБ құрамына ОӘБ даярлау бағыты мен мамандықтары бойынша техникалық және кәсіптік, орта білімнен кейінгі білім беру ұйымдары кіреді. ОӘБ төрағасы негізінде ОӘБ жұмыс істейтін ТжКОБ ұйымның басшысы болып табылады. Оқу-әдістемелік бірлестіктің төрағасы бейіні бойынша ОӘБ жұмысын ұйымдастырады және бағыттайды.
1. ОӘБ өз қызметін ОӘБ төрағасы бекітетін және жұмыс органымен келісілетін бір оқу жылына арналған жұмыс жоспарына сәйкес жүзеге асырады.
1. ОӘБ штат бірліктеріне директордың оқу-әдістемелік бірлестік жөніндегі орынбасары, әдіскер, техник-бағдарламашы, аудармашы кіреді.
1. ОӘБ отырыстары оның шешімі бойынша қажеттілігіне қарай, бірақ тоқсанына кемінде бір рет өткізіледі. ОӘБ мүшелері отырысқа ауыстыру құқығынсыз жеке өзі қатысады. 
1. ОӘБ төрағасы ОӘБ қызметін ұйымдастырады, ОӘБ шешімдерін іске асыру жөніндегі қызметті үйлестіреді. ОӘБ отырысын ОӘБ төрағасы не оның орнындағы адам жүргізеді.
1. ОӘБ отырысында хаттама жүргізіледі, оған ОӘБ төрағасы қол қояды және ОӘБ интернет-ресурсында жарияланады. 
1. Отырыстарды өткізудің өзге де мәселелерін ОӘБ осы Ережеге сәйкес дербес айқындайды.
1. ОӘБ отырысы оның мүшелерінің жалпы санының кемінде үштен екісі қатысқан кезде заңды деп есептелінеді.
1. ОӘБ шешімдері ОӘБ мүшелерінің қарапайым көпшілік дауысымен ашық дауыс беру арқылы қабылданады. Дауыстар тең болған кезде ОӘБ төрағасының дауысы шешуші болып табылады.


3-тарау. Техникалық және кәсіптік, орта білімнен кейінгі білім берудің бейіндер бойынша оқу-әдістемелік бірлестіктерінің өкілеттіктері

1. ОӘБ келесі өкілеттіктерге ие:
1. нормативтік құқықтық актілерді жетілдіру бойынша ұсыныстар мен ұсынымдар әзірлеу;
1. білім беру процесін оқу-әдістемелік қамтамасыз ету мәселелері бойынша ұсыныстар мен ұсынымдар әзірлеу;
1. ТжКОБ білім беру бағдарламаларын әзірлеу мен іске асыруды ғылыми-әдістемелік және оқу-әдістемелік сүйемелдеуді қамтамасыз етуді жүзеге асыру;
1. озық тәжірибені жалпылау және тарату;
1. ОӘБ мамандықтары бойынша білім беру қызметін жүзеге асыратын ТжКОБ ұйымдарына консультациялық көмек көрсету;
1. жұмыс берушілердің қатысуымен жалпы білім беретін пәндер бойынша үлгілік оқу бағдарламаларын өзектендіру, жалпыға міндетті модульдерді, оқыту нәтижелерін және базалық, кәсіптік модульдерді бағалау өлшемшарттарын әзірлеу бойынша ұсыныстар әзірлеу;
1. техникалық және кәсіптік, орта білімнен кейінгі білім беру саласындағы әлеуметтік серіктестік жөніндегі комиссиялармен, сондай-ақ жоғары және жоғары оқу орнынан кейінгі білім беру ұйымдарымен білім беру мазмұнының сабақтастығын қамтамасыз ету мақсатында өзара байланыс жасау;
1. ТжКОБ білім беру процесінің мазмұны мен әдістемелік сүйемелдеу мәселелеріне қатысты оқу-әдістемелік материалдарды, авторлық бағдарламаларды және басқа да материалдарды рецензиялауды жүзеге асыру;
1. техникалық және кәсіптік, орта білімнен кейінгі білім беру мамандықтары мен біліктіліктерінің Сыныптауышын өзектендіру бойынша ұсыныстар әзірлеу;
1. техникалық және кәсіптік, орта білімнен кейінгі білім беру оқу бағдарламаларын іске асыратын ұйымдар үшін олардың авторларын (бірлескен авторларын) көрсете отырып, сараптамадан өткен ұсынылған оқулықтардың, оқу-әдістемелік кешендердің және оқу-әдістемелік құралдардың тізімін РОӘК енгізу;
1. сұраныс бойынша техникалық және кәсіптік, орта білімнен кейінгі, жоғары және (немесе) жоғары оқу орнынан кейінгі білім беру ұйымдарынан секцияларды, жұмыс және сараптама топтарын қалыптастыру үшін кандидатураларды және техникалық және кәсіптік, орта білімнен кейінгі білім берудің мазмұны бойынша сұрақтар, сараптау және әдістемелік сүйемелдеу мәселелері бойынша кәсіпорындардан (ұйымдардан) мамандарды іріктеуді және ұсынуды жүзеге асыру;
1. зерттелетін мәселелер бойынша комиссиялар мен жұмыс топтарын құру;
1. Ұлттық тестілеу орталығымен бірлесіп бағалау материалдарын әзірлеуге қатысу;
1. ТжКОБ педагогтері мен студенттеріне ОӘБ мамандықтары бойынша іс-шаралар өткізу;
1. педагогтердің біліктілігін арттыру және кәсіптік қайта даярлаудың білім беру бағдарламаларын әзірлеуге қатысу;
1. ОӘБ мамандықтары бойынша білім беру бағдарламаларын іске асыратын ТжКОБ ұйымдарынан ОӘБ жүктелген функцияларды жүзеге асыру үшін ақпараттық және өзге де материалдарды сұрату.

